
Төсөл

МОНГОЛ УЛСЫН ХУУЛЬ

2025 оны ... дугаар		 				                               Улаанбаатар 
сарын ...-ны өдөр                                                                                                 хот

АЖ АХУЙН НЭГЖИЙН ОРЛОГЫН АЛБАН ТАТВАРЫН 
ТУХАЙ ХУУЛЬД НЭМЭЛТ ОРУУЛАХ ТУХАЙ


1 дүгээр зүйл.Аж ахуйн нэгжийн орлогын албан татварын тухай хуулийн 22 дугаар зүйлийн 22.9.6 дахь заалтын “баг,” гэсний дараа “Биеийн тамир, спортын тухай хуулийн 10.1.1-д заасны дагуу бүрдүүлсэн үндэсний шигшээ баг, түүний харьяалагддаг спорт холбоо,” гэж нэмсүгэй.  
2 дугаар зүйл.Энэ хуулийг 2025 оны ... дугаар сарын ... ны өдрөөс эхлэн дагаж мөрдөнө.

Гарын үсэг

ХУВЬ ХҮНИЙ ОРЛОГЫН АЛБАН ТАТВАРЫН 
ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Хувь хүний орлогын албан татварын тухай хуулийн 22 дугаар зүйлд доор дурдсан агуулгатай 22.1.11 дэх заалт нэмсүгэй.
“22.1.11.Биеийн тамир, спортын тухай хуулийн 10.1.1-д заасны дагуу бүрдүүлсэн и-спортын үндэсний шигшээ баг, түүнд бүртгэлтэй тамирчинд олгосон гадаадын аж ахуйн нэгж, байгууллага, иргэн болон бусад этгээдээс өгсөн бүх төрлийн шагнал, урамшуулал, тэдгээртэй адилтгах орлого.”
2 дугаар зүйл.Энэ хуулийг 2025 оны... дугаар сарын ...-ны өдөр баталсан Аж ахуйн нэгжийн орлогын албан татварын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.

Гарын үсэг

ГААЛИЙН ТАРИФ, ГААЛИЙН АЛБАН ТАТВАРЫН ТУХАЙ 
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ


1 дүгээр зүйл.Гаалийн тариф, гаалийн албан татварын тухай хуулийн 38  дугаар зүйлийн 38.1 дэх хэсэгт доор дурдсан агуулгатай  38.1.27 дах заалт нэмсүгэй.  
“38.1.27.Биеийн тамир, спортын тухай хуулийн 10.1.1-д заасны дагуу бүрдүүлсэн Үндэсний шигшээ багийн хэрэгцээнд зориулан гадаад улсын иргэн, хуулийн этгээдээс хандив, буцалтгүй тусламжаар олгосон тоног, төхөөрөмж.”
2 дугаар зүйл.Гаалийн тариф, гаалийн албан татварын тухай хуулийн 38  дугаар зүйлийн 38.2 дахь хэсгийн “38.1.24-т” гэснийг “38.1.24, 38.1.27-д” гэж өөрчилсүгэй.
3 дугаар зүйл.Энэ хуулийг 2025 оны... дугаар сарын ...-ны өдөр баталсан Аж ахуйн нэгжийн орлогын албан татварын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.

Гарын үсэг

НЭМЭГДСЭН ӨРТГИЙН АЛБАН ТАТВАРЫН 
ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ


1 дүгээр зүйл.Нэмэгдсэн өртгийн албан татварын тухай хуулийн 13 дугаар зүйлийн 13.1 дэх хэсэг доор дурдсан агуулгатай 13.1.30 дахь заалт нэмсүгэй.  
“13.1.30.Биеийн тамир, спортын тухай хуулийн 10.1.1-д заасны дагуу бүрдүүлсэн Үндэсний шигшээ багийн хэрэгцээнд зориулан импортоор оруулж байгаа болон гадаад улсын иргэн, хуулийн этгээдээс хандив, буцалтгүй тусламжаар олгосон тоног, төхөөрөмж.”
2 дугаар зүйл.Нэмэгдсэн өртгийн албан татварын тухай хуулийн 13 дугаар зүйлийн 13.2 дахь хэсгийн “13.1.28-д” гэснийг “13.1.28, 13.1.30-д” гэж өөрчилсүгэй.
3 дугаар зүйл.Энэ хуулийг 2025 оны... дугаар сарын ...-ны өдөр баталсан Аж ахуйн нэгжийн орлогын албан татварын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.

Гарын үсэг













